
Mari ibaiko ur garden eta hotzetan murgildu
zen. Ibaiko urak bere gorputza besarkatzen zuen
bitartean, hondoraino jaitsi eta bere semeei hots
egin zien.

Mari, lurreko, zeruko eta uretako amandrea da.

Barbo iritsi zen lehena, bere isatsaz ibai-
hondoa mugitzen zuen.

— Kaixo, ama —agurtu zuen ahots
marrantatuaz.

Marik irribarre goxoa bota zion, eskua luzatu
zuen eta arrainaren sabelalde ilun eta labainkorra
laztandu zuen.

Mariren ile luzetik ibai-hondoa argitzen zuen
urrezko distira bat barreiatzen zen. Bere iletik
karramarro batzuk irristatzen ari ziren, Mika
zen txikiena eta barreari eutsi ezinik zebilen;
Dior zen ertaina eta Drakorekin lehia bizian
zebilen lehenago iristeko. Hiru karramarro hauen
gurasoak Dron eta Haitz ziren.



Zoriontsu sentitzen zen Mari ibaiko uretan.
Behin, loina talde batek ongi etorri dantza alai bat
eskaini zion Mariri. Ibaiko izaki guztiak primeran
moldatzen ziren eta ezin hobeki pasatzen zuten
ur korrontearekin bat egin eta igeri eginez. Otsok
adi jarraitzen zuen ibaian gertatzen zena, ez zuen
ama begien bistatik galtzen.

Barrez lehertzen ari ziren batzuen zarata
entzun zen ibai-hondoan. Marik berehala jakin
zuen norenak ziren barre horiek, uretatik atera
eta harkaitz handiaren gainean lami talde bat
ikusi zuen. Lamien barre algarak Otsoren eta
katagorri baten jolasek eta akrobaziek sortu
zituzten.

— Kaixo, ama —agurtu zuten lami guztiek aldi
berean.

Marik lamiengana igeri egin eta uretatik atera
zen haien ondoan esertzeko.



— Kaixo, ama —esan zuen koloretako luma
asko zeuzkan ahate batek—. Arazo handi bat
dugu —esan zion ahateak bere lagun guztiek
adostasun keinuak egiten zituzten bitartean.

— Zure lurreko seme-alabek ez dute ibaia
zaintzen.

— Zer gertatzen da ba? —Galdetu zion Marik.

— Zuk zeuk ikus dezakezu —esan zion
ahateak, bere hegoetako batez Ultzama
ibaiaren sigi-sagari seinalatzen zion bitartean.

Mari, jarrita zegoen harkaitzetik altxatu egin
zen eta ur jauzi handitik behelaino apal bat hasi
zen igotzen.

— Hemendik ez dut ongi ikusten —esan zuen.
— Etorri gurekin! —proposatu zion ahateak.

Mari eta bere seme-alaba guztiek ur-
jauzi handia jaitsi zuten eta ibaiaren jarioa
aprobetxatuz Atarrabiara hurbildu ziren.




Herriko gizon-emakumeak arropak garbitzen
ari ziren ibai-ertzean. Hortik aurrera urak
gardentasuna galdu zuen, xaboiak sortutako
aparra ikusten zen ibaian. Mari pentsakor geratu
zen ikusitakoarekin. Aurrerago, Mari eta bere
lagunak geratu egin ziren, bertan ume batzuk ari
ziren jolasten.

— Hurbiltzen bagara izutuko dira —esan zuen
lamietako batek —hobe da hemen itxoiten
badugu.

Umeetako baten oihuek Otso izutu zuten.
Segituan odol jarioa nabaritu zen ibaiko uretan.



Bisoi, igerian, haiengana gerturatu zen azkar
batean, muturrean ongi helduta, kristal zati bat
zeraman. Kristala Mariren aurrean utzi zuen.

— Kaixo, ama —esan zuen Bisoik bibotea
bere aurreko hatzaparrekin ukitzen zuen
bitartean—. Umeak oinean dauka zauria.
Ibai hondoan kristal puska asko daude eta
horietako batek eragin dio zauria —azaldu

zuen penaz.

Mari uretan sartu eta tentu handiz umearen
oinera hurbildu zen. Musu baten bidez zauria
sendatu zion.




Mari uretatik atera eta ilundu zen arte denek
itxoin zuten bertan. Ibaiertzean pertsonarik
geratzen ez zenean ekin zioten berriz ibilaldiari.
Herriaren bukaerara iristen ari zirenean denak
gelditu ziren bat-batean. Zur eta lur geratu ziren
ibaiari zerion ustel usainarekin.

— Ama, hementxe eten behar dugu bidaia,
aurrera jarraitzen badugu, gureak egin du!




Mari lur jota geratu zen inguruan zuen zabor
piloa ikusi zuenean. Amorruz betetako irrintzia
bota zuen. Atarrabiako bizilagunak, deiari
erantzunez, ziztu bizian azaldu ziren bertan.

— Hau poza zu ikustea, ama!

— Kaixo seme-alabak, ni ere pozten naiz zuek
ikusteaz.

— Zer gertatzen da, ama? —galdetu zuen
Mikelatsek.

— Ibaia da, ibaia gaixotzen ari zarete! Usain
ezazue, hau da hau kiratsa!

— Hau nazka! —oihukatu zuten ustel usaina
nabaritu zutenean.

— Ibaia kutsatzen ari zarete bertara botatzen
dituzuen ur zikin, zakar, xaboi, kristal eta
bestelakoekin. Ezin dituzue ibaira bota. Lurrak,
pertsonek eta animaliek ura behar dugu
bizitzeko. Beraz, ibaia zaindu eta errespetatu




behar duzue. i \

Atarrabi eta Mikelatsek amaren jakinduria /" URAREN
kontuan hartu zuten. " ERABILERA
/ ANITZA
— Zer egin dezakegu? /

— Atarrabian bizi zareten biztanle guztiek,

ingurumena zaintzeko konpromisoa

hartu behar duzue, hondakinak dagokien

/ﬂ- L ERROTA MUGITZEKO ¥ NEKAZARIEN LURRAK
ENERGIA ITURRI UREZTATZEKO

i PILATEGIKO INDUSTRIAN
" . ERABILTZEKO

edukiontzian sartu behar dituzue eta ibaiari
orain arte egin diozuen kaltea konpontzeko
neurriak hartu behar dituzue. Gaizki

\

egindakoaz ikasi behar duzue ibaia garbi
mantentzeko. Horrela guztiok gozatu edo
bizi ahalko gara ibaiko uretan. Konpromisoa
hartzen baduzue, zin egiten dizuet ibaia garbi
mantentzeko makina bat sortu eta oparituko
dizuedala.



Atarrabiako biztanleek begi onez ikusi zuten Marik, ura kutsadurarik gabe mantentzeko

proposamena, Atarrabi eta Mikelatsek begiradak makina oparitu zien, ur zikina garbitzen zuen
gurutzatu zituzten eta lan hori elkarrekin egin eta ibaira ur gardena eta kutsadurarik gabekoa
behar zutela adostu zuten. Biek elkarri bostekoa itzultzen zuen.

eman zioten. Herritarrek txalotu zuten erabakia.

Herritarrek adostasuna lortu zuten
eta ibaia garbi mantentzeko makina
martxan zebilen.

[ EHHE |

L

Hori ospatzeko, herri guztiak festa bat ospatu
zuen, elkarrekin, dantzan eta pozaren pozez.

Orduan Mari, isil-isilik, uretan sartu eta bere

ilearen urrezko puntak ibai-hondoan desagertu

p 0

ziren.




IBAIKO BIODIBERTSITATEA
ZAINDU

KARRAMARRO ARRUNTA
CANGREJO DE RIO AUTOCTONO
(Astropotamobius pallipes)

Bertako karramarroa da. Espezie hau galzorian dago;
izan ere, onddo batek eritasuna sortzen dio eta beste
karramarro espezie batzuen presentziak kalte egiten dio.
Ezberdina da seinaledun karramarroarekin alderatuta,
seinaledunak karramarro-haginetan marka zuri bat du.
Nuestro cangrejo, en peligro de extincion debido a
una enfermedad que causa un hongo y la presencia
de otros cangrejos. Distinto del cangrejo sefal,
que tiene una marca blanca en las pinzas.

MENDI BARBOA

BARBO DE GRAELLS
(Barbus graellsii)

/

Gure ibaietako arrainik handiena
da, 80 cm arteko luzera har dezake. Kalte
handia egiten dio uraren kutsadurak.
Espezie hau iberiar penintsulako ipar-
ekialdean bakarrik aurki dezakegu.

El pez mas grande de nuestro rio
(hasta 80cm), es muy sensible a la
contaminacion del agua, s6lo presente en
el noreste de la peninsula ibérica.

LOINA TXIKIA
MADRILLA
(Parachondrostoma miegii)

Tamaina ertaineko arraina da, 30
cm arteko luzera har dezake. Espezie
hau iberiar penintsulan bakarrik aurki
dezakegu.

Pez de tamano medio (30cm) que
necesita aguas en circulacion, sélo
presente en la peninsula ibérica.

CUIDEMOS LA
BIODIVERSIDAD DEL RiO

BASAHATEA
ANADE AZULON
(Anas platyrhynchos)

Ahaterik ohikoena da, bere elikadura, batez
ere, landarez osatua dago. Ogia jatea kaltegarria
da ahate hauentzat.

El pato mas conocido, se alimenta
principalmente de plantas, comer pan supone
“mal alimentarse”

MARTIN ARRANTZALEA
MARTIN PESCADOR
(Alcedo atthis)

Hegazti urdina da eta moko zorrotza du. Abiada
bizian buruz behera botatzen da uretara, harrapakinak
mokoarekin hartu eta jateko.

Esta ave azul, se lanza sobre sus presas con su afilado
pico desde su posadero, rdpidamente y en picado.

UR ZOZOA
MIRLO ACUATICO EUROPEO
(Cinclus cinclus)

Papar zuriko zozo hau kutsatu gabeko ibaietan bizi
da. Uretako intsektuak harrapatzeko urperatu egiten
da.

Este mirlo de pecho blanco sdlo esta en rios bien
conservados, buceando continuamente en busca de
alimento (invertebrados).

BISOI EUROPARRA
VISON EUROPEO
(Mustela lutreola)

/

Ezpain zuriak dituen uretako ugaztuna. Iberiar
penintsulako europar bisoien % Nafarroan aurki
ditzakegu. Ehiztari eta arrantzale aparta da. Galzorian
dagoen espeziea da.

Navarra alberga 3/4 partes de la poblacién peninsular
de esta especie de mamifero acudtico de labios blancos.
Perfecto cazador y pescador, estd en peligro de extincion.

